ԱՄՓՈՓԱԹԵՐԹ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2021 ԹՎԱԿԱՆԻ ՍԵՊՏԵՄԲԵՐԻ 16-Ի N 1530-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ ՇԱՀԱԳՐԳԻՌ ՄԱՐՄԻՆՆԵՐԻ ՆԵՐԿԱՅԱՑՐԱԾ ԴԻՏՈՂՈՒԹՅՈՒՆՆԵՐԻ ԵՎ ԱՌԱՋԱՐԿՈՒԹՅՈՒՆՆԵՐԻ ՄԱՍԻՆ

	1. Հայաստանի Հանրապետության էկոնոմիկայի նախարարություն
	06.04.2023թ.

	
	04/6202-2023

	Առարկություններ և առաջարկություններ չկան:
	Ընդունվել է ի գիտություն:

	2. Հայաստանի Հանրապետության ֆինանսների նախարարություն
	11.04.2023թ.

	
	01/2-1/6756-2023

	Դիտողություններ և առաջարկություններ չկան:
	Ընդունվել է ի գիտություն:

	3. Հայաստանի Հանրապետության արդարադատության նախարարություն
	02.05.2023թ.

	
	/27.3/21541-2023

	1. «Հայաստանի Հանրապետության կառավարության 2021 թվականի սեպտեմբերի 16-ի N 1530-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) 1-ին կետի 1-ին ենթակետի համաձայն Նախագծի վերնագիրը շարադրվում է նոր խմբագրությամբ, սակայն դրանում բացակայում է «ինչպես նաև Հայաստանի Հանրապետության կառավարության 2015 թվականի հունիսի 4-ի N 592-Ն որոշման մեջ փոփոխություններ կատարելու մասին» ձևակերպումը: 
Վերոգրյալից ելնելով, ինչպես նաև հաշվի առնելով այն հանգամանքը, որ Հայաստանի Հանրապետության կառավարության 2021 թվականի սեպտեմբերի 16-ի N 1530-Ն որոշման մեջ առկա են դրույթներ, որոնք վերաբերում են Հայաստանի Հանրապետության կառավարության 2015 թվականի հունիսի 4-ի N 592-Ն որոշման մեջ փոփոխություններ կատարելուն՝ անհրաժեշտ է Նախագծի 1-ին կետի 1-ին ենթակետը վերանայել: 
Միևնույն ժամանակ, եթե Նախագծի 1-ին կետի 1-ին ենթակետի ձևակերպումը բխում է նրանից, որ մեկ այլ՝ 2023 թվականի հունվարի 25-ի թիվ 01/3-2/4404-2023 գրությամբ Հայաստանի Հանրապետության արդարադատության նախարարություն ներկայացված նախագծով նախատեսվում է ուժը կորցրած ճանաչել Հայաստանի Հանրապետության կառավարության 2015 թվականի հունիսի 4-ի N 592-Ն որոշումը՝ հարկ է նշել, որ Հիմնավորմամբ որևէ անդրադարձ չի կատարվել նշված նախագծին:
2. Նախագծի 1-ին կետի 1-ին ենթակետի «բովանդակությամբ» բառն անհրաժեշտ է փոխարինել «խմբագրությամբ» բառով՝ նկատի ունենալով «Նորմատիվ իրավական ակտերի մասին» օրենքի 33-րդ հոդվածը: Նույն դիտարկումը վերաբերում է նաև Նախագծի 1-ին կետի 4-րդ, 5-րդ, 6-րդ և 7-րդ ենթակետերին:
3. Նախագծի 1-ին կետի 7-րդ ենթակետի բ. պարբերությամբ նոր խմբագրությամբ շարադրվող Հայաստանի Հանրապետության կառավարության 2021 թվականի սեպտեմբերի 16-ի N 1530-Ն որոշման 3-րդ կետի համաձայն՝ որպես ազատ պահեստներ օգտագործվող կամ օգտագործման համար նախատեսվող կառույցների, շինությունների, տարածքների (տարածքների մասերի) կամ բաց հրապարակների տեղակայման, հարմարություններով ապահովման և սարքավորման պահանջները սահմանված են «Մաքսային կարգավորման մասին» օրենքի 281-րդ հոդվածի 1-ին մասով և 2-րդ մասով, որի 6-րդ կետով նախատեսված՝ պահպանման առանձնահատուկ պայմաններ պահանջող (շուտ փչացող և կոտրվող, խոնավության կամ ջերմաստիճանի որոշակի ռեժիմ պահանջող, դյուրավառ, շրջակա միջավայրին վնաս պատճառող) ապրանքների համար հատուկ առանձնացված և հարմարեցված շինությունների կամ սարքավորումների առկայության պայմանը ենթակա է պահպանման այն դեպքում, երբ ազատ պահեստներում նախատեսվում է պահպանել պահպանման առանձնահատուկ պայմաններ պահանջող ապրանքներ։
Սույն դեպքում, անհասկանալի է «պայմանը ենթակա է պահպանման այն դեպքում, երբ ազատ պահեստներում նախատեսվում է պահպանել պահպանման առանձնահատուկ պայմաններ պահանջող ապրանքներ» ձևակերպումը, քանի որ ինքնին ենթադրվում է, որ նշված պայմանը վերաբերում է առանձնահատուկ պայմաններ պահանջող ապրանքներին:  


4. Նախագծի 1-ին կետի 7-րդ ենթակետի գ. պարբերությամբ լրացվող 3.1-րդ կետի համաձայն՝ «Մաքսային կարգավորման մասին» օրենքի 281-րդ հոդվածի 2-րդ մասի 1-ին կետով նախատեսված պահանջների պահպանումը հավաստվում է հետևյալ մարմինների կողմից...: Իսկ նույն պարբերությամբ լրացվող 3.2-րդ կետի համաձայն՝ սույն հավելվածի 3․1-ին կետով սահմանված՝ պահանջների համապատասխանության հաստատումն իրականացվում է նույն կետում նշված մարմինների կողմից անցկացվող հետազոտության կամ ստուգման արդյունքներով՝ նույն մարմինների կողմից տրամադրված եզրակացությունների հիման վրա։
Վերոգրյալից ելնելով՝ անհրաժեշտ է հիշյալ կետերում ձևակերպումները համապատասխանեցնել միմյանց:
5. Նախագծի 1-ին կետի 7-րդ ենթակետի դ. պարբերությամբ լրացվող նոր 10-րդ կետի համաձայն՝ ազատ պահեստների տիրապետողների գործունեությունը կասեցվում և վերսկսվում է «Մաքսային կարգավորման մասին» օրենքի 251-րդ հոդվածով սահմանված կարգով։
«Մաքսային կարգավորման մասին» օրենքի 281-րդ հոդվածի 4-րդ մասի համաձայն՝ ազատ պահեստների հիմնման, գործունեության, գործունեության կասեցման և վերսկսման կարգը սահմանում է Կառավարությունը: Հետևաբար, գտնում ենք, որ նշված կարգը պետք է հստակ սահմանվի Կառավարության որոշմամբ: 
	Ընդունվել է ի գիտություն:
Նախագծի հիմնավորումը խմբագրվել է։





















Ընդունվել է։ Կատարվել են համապատասխան փոփոխություններ



Ընդունվել է ի գիտություն:
Նախագծով սահմանվում է, որ նշված պայմանը ենթակա է պահպանման միայն այն դեպքում, երբ ազատ պահեստներում նախատեսվում է պահպանել պահպանման առանձնահատուկ պայմաններ պահանջող ապրանքներ։ Հակառակ պարագայում՝ Նախագծով նշվածը սահմանված չլինելու դեպքում, «Մաքսային կարգավորման մասին» օրենքով սահմանված՝ նշված պահանջը տարածելի կլինի բոլոր ազատ պահեստների նկատմամբ։











Ընդունվել է։ Կատարվել է համապատասխան փոփոխություն









Ընդունվել է ի գիտություն:
«Մաքսային կարգավորման մասին» օրենքի 251-րդ հոդվածով արդեն իսկ սահմանված են մաքսային գործի բնագավառում գործունեություն իրականացնող անձանց, այդ թվում՝ ազատ պահեստների գործունեության կասեցման և վերսկսման հետ կապված հարաբերությունները, նոր դրույթների սահմանման անհրաժեշտությունը բացակայում է։ Նշվածը հաշվի առնելով նախագծով ուղղակի հղում է կատարվում օրենքի դրույթներին։ 

	4. Հայաստանի Հանրապետության Վարչապետի աշխատակազմի տեսչական մարմինների աշխատանքների համակարգման գրասենյակ
	22.06.2023թ.

	
	/51.2/20368-2023

	Նախագծի 1-ին կետի 7-րդ ենթակետի  «գ» պարբերությամբ լրացվող 3․1-ին և 3․2-րդ կետերի համաձայն՝ սննդամթերքի անվտանգության ոլորտում ազատ պահեստների սանիտարահիգիենիկ պատշաճ պայմաններին համապատասխանությունը պետք է  հավաստվի Սննդամթերքի անվտանգության տեսչական մարմնի կողմից, իսկ շինությունների հրդեհային անվտանգության պահանջների պահպանման ոլորտում նախատեսված պահանջների հավաստումը՝ Քաղաքաշինության, տեխնիկական և հրդեհային անվտանգության տեսչական մարմնի կողմից, իսկ հավաստման արդյունքում նշված մարմինների կողմից պետք է տրվի պահանջների պահպանման վերաբերյալ եզրակացություն:
Նշվածի մասով հարկ է նկատի ունենալ, որ ՀՀ օրենսդրությամբ տեսչական մարմիններին եզրակացություն տրամադրելու լիազորություն վերապահված չէ:
Հաշվի առնելով վերոգրյալը, ինչպես նաև 05.06.2023թ.-ի Ֆինանսատնտեսական նախարարական կոմիտեի նիստի ընթացքում Նախագծի շուրջ տեղի ունեցած քննարկման արդյունքները՝ առաջարկվում է Նախագծի 1-ին կետի 7-րդ ենթակետի «գ» պարբերությունում «Հայաստանի Հանրապետության սննդամթերքի անվտանգության տեսչական մարմինը» բառերը փոխարինել «Հայաստանի Հանրապետության էկոնոմիկայի նախարարությունը» բառերով, իսկ «Հայաստանի Հանրապետության քաղաքաշինության, տեխնիկական և հրդեհային անվտանգության տեսչական մարմինը» բառերը փոխարինել «Հայաստանի Հանրապետության ներքին գործերի նախարարությունը» բառերով:

	Ընդունվել է մասնակի՝ հաշվի առնելով Հայաստանի Հանրապետության էկոնոմիկայի նախարարության 19.07.2023թ. թիվ 01/12827-2023 գրությամբ ներկայացված դիրքորոշումը։

	5. Հայաստանի Հանրապետության էկոնոմիկայի նախարարություն
	19.07.2023թ.

	
	01/12827-2023

	«Որպես ժամանակավոր պահպանման պահեստներ և մաքսային պահեստներ օգտագործվող կամ օգտագործման համար նախատեսվող շինությունների, տարածքների (տարածքների մասերի) կամ բաց հրապարակների տեղակայմանը, սարքավորվածությանը, մակերեսներին ներկայացվող այլ պահանջները, դրանց հիմնման և գործունեության կարգը, ժամանակավոր պահպանման այլ վայրերին ներկայացվող պահանջները, օրենքով նախատեսված պահանջների պահպանումը հավաստող լիազոր մարմինները և մաքսային մարմիններին փաստաթղթերի ներկայացման պարբերականությունը սահմանելու մասին» և «Հայաստանի Հանրապետության կառավարության 2021 թվականի սեպտեմբերի 16-ի N 1530-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծերի վերաբերյալ հայտնում եմ հետևյալը․
«Կառավարության կառուցվածքի և գործունեության մասին» օրենքի հավելվածի 15–րդ մասի և Հայաստանի Հանրապետության վարչապետի 2019 թվականի հունիսի 1-ի N 658-Լ որոշման 11-րդ կետի 39-րդ ենթակետի համաձայն՝ ՀՀ էկոնոմիկայի նախարարությունը մշակում է անասնաբուժության, բուսասանիտարիայի և սննդամթերքի անվտանգության ոլորտների քաղաքականությունը:
Ուստի, ելնելով վերոգրյալից, առաջարկվում է նախագծերից հանել Հայաստանի Հանրապետության էկոնոմիկայի նախարարություն բառերը, քանի որ էկոնոմիկայի նախարարության իրավասությունների շրջանակներից դուրս է համապատասխանության ստուգումը կամ հետազոտությունը և դրա հիման վրա եզրակացության տրամադրումը։
	Ընդունվել է։ Կատարվել է համապատասխան փոփոխություն։



	6. Հայաստանի Հանրապետության ներքին գործերի նախարարություն
	11.07.2023թ.

	
	43/21/84956-23

	Ի պատասխան Ձեր 29.06.2023թ. թիվ 02/3-2/39390-2023 գրության՝ ՀՀ ներքին գործերի նախարարությունում քննարկվել են Որպես ժամանակավոր պահպանման պահեստներ և մաքսային պահեստներ օգտագործվող կամ օգտագործման համար նախատեսվող շինությունների, տարածքների (տարածքների մասերի) կամ բաց հրապարակների տեղակայմանը, սարքավորվածությանը, մակերեսներին ներկայացվող այլ պահանջները, դրանց հիմնման և գործունեության կարգը, ժամանակավոր պահպանման այլ վայրերին ներկայացվող պահանջները, օրենքով նախատեսված պահանջների պահպանումը հավաստող լիազոր մարմինները և մաքսային մարմիններին փաստաթղթերի ներկայացման պարբերականությունը սահմանելու մասին» և «Հայաստանի Հանրապետության կառավարության 2021 թվականի սեպտեմբերի 16-ի N 1530-Ն որոշման մեջ փոփոխություններ և լրացումներ կատարելու մասին ՀՀ կառավարության որոշման նախագծերի լրամշակված տարբերակները, ինչպես նաև նշված նախագծերի վերաբերյալ Հայաստանի Հանրապետության վարչապետի աշխատակազմի տեսչական մարմինների աշխատանքների համակարգման գրասենյակի առաջարկները, որոնց վերաբերյալ առաջարկություններ և առարկություններ չկան։ 
	Ընդունվել է ի գիտություն։


	

7. Հայաստանի Հանրապետության էկոնոմիկայի նախարարություն
	28.08.2023թ.
28.08.2023թ.
29.08.2023թ.

	
	01/15753-2023
01/16261-2023
01/16598-2023

	ՀՀ էկոնոմիկայի նախարարությունը, քննարկելով «Որպես ժամանակավոր պահպանման պահեստներ և մաքսային պահեստներ օգտագործվող կամ օգտագործման համար նախատեսվող շինությունների, տարածքների (տարածքների մասերի) կամ բաց հրապարակների տեղակայմանը, սարքավորվածությանը, մակերեսներին ներկայացվող այլ պահանջները, դրանց հիմնման և գործունեության կարգը, ժամանակավոր պահպանման այլ վայրերին ներկայացվող պահանջները, օրենքով նախատեսված պահանջների պահպանումը հավաստող լիազոր մարմինները և մաքսային մարմիններին փաստաթղթերի ներկայացման պարբերականությունը սահմանելու մասին» և «Հայաստանի Հանրապետության կառավարության 2021 թվականի սեպտեմբերի 16-ի N 1530-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշումների նախագծերի լրամշակված տարբերակները, հայտնում է հետևյալը․
Սահմանադրության 6-րդ հոդվածի 1-ին մասի համաձայն՝ պետական և տեղական ինքնակառավարման մարմիններն ու պաշտոնատար անձինք իրավասու են կատարելու միայն այնպիսի գործողություններ, որոնց համար լիազորված են Սահմանադրությամբ կամ օրենքներով, «Կառավարության կառուցվածքի և գործունեության մասին» օրենքի հավելվածի 15-րդ մասի և Հայաստանի Հանրապետության վարչապետի 2019 թվականի հունիսի 1-ի N 658-Լ որոշման 11-րդ կետի 39-րդ ենթակետի համաձայն՝ ՀՀ էկոնոմիկայի նախարարությունը մշակում է մի շարք, այդ թվում՝ անասնաբուժության, բուսասանիտարիայի և սննդամթերքի անվտանգության ոլորտների քաղաքականությունը:
Ուստի, ելնելով վերոգրյալից՝ առաջարկվում է նախագծերից հանել Հայաստանի Հանրապետության էկոնոմիկայի նախարարություն բառերը, քանի որ Էկոնոմիկայի նախարարության իրավասությունների շրջանակներից դուրս է համապատասխանության ստուգումը կամ հետազոտությունը և դրա հիման վրա եզրակացության տրամադրումը։

	Ընդունվել է ի գիտություն:

	14. 05․09․2023թ․ ֆինանսատնտեսական նախարարական կոմիտեի նիստի ընթացքում ներկայացված առաջարկներ
	05.09.2023թ.

Նախագծի 1-ին կետի 7-րդ ենթակետի «գ» պարբերությունը խմբագրվել է։



